SUKJ.(DN).BIL:600-3/4/1 JLD. 16 DEWAN NEGERI JOHOR

SOALAN-SOALAN LISAN YANG TIDAK HABIS DIJAWAB
DI PERSIDANGAN DEWAN NEGERI JOHOR
PADA HARI AHAD, 12 MEI 2024

YB PUAN HAJAH ALWIYAH BINTI TALIB (ENDAU)
SOALAN 14  (A40)

Adakah kerajaan bersedia untuk menaikkan jumlah penyaluran peruntukan tahunan
kepada PAWE kerana dilihat kini PAWE sangat aktif dalam memberikan kesihatan
yang produktif kepada warga emas di Johor ini. la dilihat memberikan keseimbangan
daripada segi rohani dan jasmani warga emas.

JAWAPAN YB PUAN HAJAH KHAIRIN-NISA BINTI ISMAIL @ MD ON

Kerajaan Negeri Johor melalui Jabatan Kebajikan Masyarakat sentiasa memberi
perhatian kepada golongan warga emas. Pelbagai program telah di atur dan
dilaksanakan untuk memastikan kesejahteraan kehidupan warga emas. Salah satu
daripada program tersebut adalah penubuhan Pusat Aktiviti Warga Emas (PAWE).
PAWE ialah tempat bagi warga emas menjalankan aktiviti harian dalam komuniti. la
merupakan satu perkhidmatan bercorak pendampingan sosial (reaching out) dan
pembangunan (developmental) kepada warga emas melibatkan kerjasama strategik
antara Kementerian Pembangunan Wanita, Keluarga dan Masyarakat (KPWKM)
dengan agensi kerajaan yang lain serta Pertubuhan Bukan Kerajaan (NGO).

Sehingga 28 April 2024, terdapat sebanyak 17 buah Pusat Aktiviti Warga Emas
(PAWE) yang aktif dan masih beroperasi hingga ke hari ini di setiap Daerah di Negeri
Johor. Senarai nama bagi 17 buah PAWE sedia ada di negeri.

Pihak kerajaan melalui Jabatan Kebajikan Masyarakat juga telah mengagihkan
peruntukan sebanyak RM850,000.00 pada tahun 2024 kepada 17 buah PAWE sedia
ada di seluruh Negeri Johor. Sementara sebanyak RM500,000.00 kepada 5 buah
PAWE baharu. Maka Jumlah keseluruhan peruntukan bagi tahun 2024 adalah
sebanyak RM1,350,000.00.

Kerajaan negeri melalui Jabatan Kebajikan Masyarakat juga telah menyalurkan
peruntukan sebanyak RM385,000.00 pada tahun ini bagi tujuan kerja-kerja
pembaikan baik pulih dan penyelanggaran bangunan di 8 buah PAWE di Negeri
Johor.

Pertubuhan Kebajikan Pusat Aktiviti Warga Emas (PAWE) juga merupakan sebuah
pertubuhan (NGO’s) yang berdaftar dibawah Jabatan Pendaftaran Pertubuhan
Malaysia dan bergerak aktif dalam melaksanakan aktiviti kepada warga emas dengan
melibatkan kerjasama strategik antara Kementerian Pembangunan Wanita, Keluarga
dan Masyarakat (KPWKM) dengan agensi kerajaan yang lain serta pertubuhan bukan
kerajaan (NGO) dan syarikat-syarikat korporat yang lain.

Jabatan sentiasa menggalakkan pihak pertubuhan PAWE untuk berkolaborasi
dengan syarikat-syarikat korporat atau pertubuhan-pertubuhan bukan kerajaan yang

lain selain daripada bantuan yang telah disalurkan oleh Kerajaan Persekutuan dan
Kerajaan Negeri, untuk sama-sama membantu dalam memberi sumbangan seperti
peruntukan dan penglibatan dalam aktiviti yang dilaksanakan di PAWE agar program-
program dapat dilaksanakan dengan lebih efisien dan memastikan pelaksanaan
Dasar Warga Emas itu sendiri selain turut berperanan menangani isu-isu warga emas
dan fenomena penuaan.

SISIPAN - MAKLUMAT 5 BUAH PAWE BAHARU NEGERI JOHOR TAHUN 2024

BIL

PERKARA

PERUNTUKAN

CATATAN

BIL WARGA
EMAS
BERDAFTAR

PAWE Bandar
Baharu Ibrahim
Majid, Kluang

RM100,000.00

Kos pengubahsuaian
premis, pembelian perabot
dan kelengkapan premis,
pembelian peralatan
senaman, kemudahan IT
dan deposit utiliti

180

PAWE Simpang
Renggam, Kluang

RM100,000.00

Kos pengubahsuaian
premis, pembelian perabot
dan kelengkapan premis,
pembelian peralatan
senaman, kemudahan IT
dan deposit utiliti

386

PAWE Tebrau, Johor
Bahru

RM100,000.00

Kos pengubahsuaian
premis, pembelian perabot
dan kelengkapan premis,
pembelian peralatan
senaman, kemudahan IT
dan deposit utiliti

300

PAWE Endau,
Mersing

RM100,000.00

Kos pengubahsuaian
premis, pembelian perabot
dan kelengkapan premis,
pembelian peralatan
senaman, kemudahan IT
dan deposit utiliti

300

PAWE Sri Lambak,
Sembrong Kluang

RM100,000.00

Kos pengubahsuaian
premis, pembelian perabot
dan kelengkapan premis,
pembelian peralatan
senaman, kemudahan IT
dan deposit utiliti

300

SISIPAN — PAWE

SENARAI PUSAT AKTIVITI WARGA EMAS (PAWE) SEDIA ADA
DI NEGERI JOHOR SEHINGGA 28 APRIL 2024

DUN BIL AHLI
BIL | NAMA PAWE DAERAH PARLIMEN BERDAFTAR
1 | PAWE KLUANG KLUANG KLUANG MAHKOTA 673
PAWE PARIT
MAHARANI 392
2 | KEROMA, MUAR MUAR MUAR
JOHOR JOHOR
3 | PAWE JOHOR BAHRU BAHRU SAHRU LARKIN 137
PAWE PASIR JOHOR PASIR
4 | GupANG BAHRU GUDANG PERMAS 342
PAWE BUKIT PASIR
5 | MUAR MUAR PAGOH BUKIT PASIR 439
6 | PAWE KOTA TINGGI KOTA KOTA TINGGI
TINGGI JOHOR LAMA 94
PAWE BANDAR
7 | SEGAMAT SEGAMAT SEGAMAT JEMENTAH 240
8 | PAWE TANGKAK TANGKAK LEDANG SEROM 926
TENGGAROH 261
9 glAWE TENGGAROH MERSING MERSING
10 | PAWE KAWANKU MERSING MERSING | |ENGGAROH 102
BUKIT
11 | PAWE PERMAI KULAI KULAI PERMAI 219
PAWE GEMILANG, PULAI
12| poNTIAN PONTIAN PONTIAN SEBATANG 402
PAWE BANDAR KOTA
13| PENAWAR TINGGI PENGERANG | pENAWAR 326
14 | PAWE LABIS SEGAMAT LABIS TENANG 28
BATU PARIT
15 PAWE SERI SULONG PAHAT SULONG SER| MEDAN 92
KOTA
16 | PAWE TENGGARA TINGG! TENGGARA PANTI 253
BATU
17 | PAWE PENGGARAM PAHAT BATU PAHAT | PENGGARAM 90
4359

JUMLAH : 17 BUAH PAWE / JUMLAH KESELURUHAN AHLI BERDAFTAR

YB PUAN NOR RASHIDAH BINTI RAMLI (PARIT RAJA)
SOALAN 15  (A153)

Apakah usaha pihak kerajaan negeri untuk mengawal harga barangan makanan?
JAWAPAN YB TUAN LEE TING HAN

Untuk makluman Yang Berhormat Datuk Speaker, Pejabat Kementerian Perdagangan
Dalam Negeri dan Kos Sara Hidup Negeri Johor berusaha untuk mengawal harga
barangan makanan di Negeri Johor.

Inisiatif-inisiatif yang telah dan sedang dilaksanakan oleh KPDN Negeri Johor adalah
Skim Harga Maksimum Musim Perayaan (SHMMP) untuk semua perayaan. Inisiatif
ini adalah bagi mengawal kenaikan harga barangan utama yang mendapat
permintaan yang tinggi semasa musim perayaan seperti ayam, telur, daging, sayur-
sayuran dan ikan di peringkat runcit dan borong. Pelaksanaan inisiatif ini sekaligus
dapat melindungi pengguna dan membanteras para peniaga yang tidak
bertanggungjawab daripada mengambil kesempatan untuk menaikkan harga dengan
sewenang-wenangnya bagi mendapat keuntungan yang tinggi.

Melalui SHMMP Tahun Baru Cina 2024 yang telah dikuatkuasakan pada 06 Februari
2024 sehingga 14 Februari 2024, KPDN Negeri Johor telah melakukan 585
pemeriksaan di peringkat peladang, pemborong dan peruncit dan sebanyak 13 kes
telah dihasilkan di bawah Akta Kawalan Harga dan Anti Pencatutan (AKHAP) 2011
dengan jumlah kompaun sebanyak RM 1,400.00.

Manakala bagi SHMMP yang dikuatkuasakan pada Hari Raya Puasa 2024 yang telah
berlangsung pada 05 April 2024 sehingga 19 April 2024 yang lepas, KPDN Negeri
Johor telah melakukan sebanyak 896 pemeriksaan di peringkat peladang, pemborong
dan peruncit dan sebanyak 4 kes telah dihasilkan di bawah Akta Kawalan Harga dan
Anti Pencatutan (AKHAP) 2011 dengan jumlah kompaun dikenakan bagi tempoh
tersebut adalah sebanyak RM 500.00.

KPDN Negeri Johor juga telah melaksanakan inisiatif Penentuan Harga Maksimum
Telur Ayam yang telah bermula pada 01 November 2023 bagi memberikan kestabilan
harga kepada barang keperluan tersebut. Berdasarkan statistik Penentuan Harga
Maksimum Telur Ayam yang telah bermula pada 01 November 2023 sehingga 01 Mei
2024, sebanyak 1,633 pemeriksaan telah pun dilaksanakan meliputi peringkat
peruncit, pemborong dan pengeluar.

KPDN Negeri Johor turut giat melaksanakan tindakan penguatkuasaan serta
pemeriksaan bagi menangani isu kenaikan harga barang yang dilaporkan melalui
pelbagai pendekatan berterusan dan proaktif dengan pelaksanaan OPS KESAN dan
OPS CATUT di seluruh negara bagi menangani isu kenaikan harga barangan tertentu.

4
UNIT DEWAN,
PEJABAT JURUTULIS DEWAN NEGERI JOHOR
12 MEI 2024 (ina)



SUKJ.(DN).BIL:600-3/4/1 JLD. 16 DEWAN NEGERI JOHOR

SOALAN-SOALAN LISAN YANG TIDAK HABIS DIJAWAB
DI PERSIDANGAN DEWAN NEGERI JOHOR
PADA HARI AHAD, 12 MEI 2024

Yang Berhormat Datuk Speaker, seramai 91 Pegawai Pemantau Harga (PPH) di
KPDN Johor juga turut aktif mengumpulkan maklumat terkini dan membuat kutipan
data harga barangan keperluan pengguna terpilih secara harian, mingguan dan
bulanan di pasaran. Maklumat tersebut menjadi rujukan kepada pihak Kerajaan untuk
merangka pelan perancangan serta tindakan yang komprehensif bagi memastikan
kestabilan harga dan bekalan barangan di pasaran. Setakat ini, pelaksanaan inisiatif
ini telah melibatkan 22 buah premis pasar basah, 3 pasar borong, 28 buah premis
pasar mini, 67 buah pasaraya serta Hypermarket dan 22 buah kedai runcit di semua
daerah di seluruh Negeri Johor.

KPDN Negeri Johor sentiasa memastikan keberadaan pegawai-pegawai Penguat
kuasa di lapangan bagi melakukan pemeriksaan di seluruh Negeri Johor. Bermula 01
Januari 2024 sehingga kini, sebanyak 22,098 pemeriksaan premis meliputi pelbagai
peringkat perniagaan telah diperiksa oleh pegawai-pegawai penguat kuasa KPDN
Johor melibatkan semua daerah di Negeri Johor.

Sebanyak 321 kes yang dihasilkan di bawah pelbagai Akta telah diambil tindakan
dengan nilai rampasan bernilai RM 16,675,225.19. Jumlah nilai kompaun adalah
sebanyak RM 61,447.92 manakala nilai denda mahkamah adalah sebanyak RM
57,000.00.

KPDN Johor juga telah meningkatkan keberadaan (omnipresence) pegawai-pegawai
Penguat kuasa di lokasi yang menjadi tumpuan pengguna seperti pasar-pasar awam,
pasaraya dan pasar malam bagi mewujudkan persekitaran perniagaan yang selamat
dan beretika. KPDN Johor juga menangani pertanyaan dan penyelesaian aduan
rakyat dengan lebih cepat dan pantas dengan menyediakan Skuad Tindakan Aduan
dan Resolusi Pengguna (STAR).

Sekiranya mana-mana individu yang melakukan kesalahan di bawah Seksyen 14 (1)
AKHAP 2011 iaitu disyaki mengambil keuntungan tinggi yang tidak munasabah, pihak
terbabit boleh disabitkan:

i. Jika orang itu suatu pertubuhan perbadanan, didenda tidak melebihi
Lima Ratus Ribu Ringgit (RM 500,000.00) dan, bagi kesalahan kali yang
kedua atau yang berikutnya, didenda tidak melebihi Satu Juta Ringgit
(RM 1,000,000.00);

Atau

i. Jika orang itu bukan suatu pertubuhan perbadanan, didenda tidak
melebihi Satu Ratus Ribu Ringgit (RM 100,000.00) atau dipenjarakan
selama tempoh tidak melebihi tiga (3) tahun atau kedua-duanya dan,
bagi kesalahan kali yang kedua atau yang berikutnya, didenda tidak

melebihi Dua Ratus Lima Puluh Ribu Ringgit (RM 250,000.00) atau
dipenjarakan selama tempoh tidak melebihi lima (5) tahun atau kedua-
duanya.

KPDN telah mengambil pelbagai inisiatif bagi melindungi dan membantu para
pengguna termasuklah warga Negeri Johor dengan menyediakan pelbagai platform
atau saluran bagi tujuan penyaluran informasi mahupun pelaporan aduan. Para
pengguna di Negeri Johor boleh menyalurkan maklumat atau aduan berkaitan premis
perniagaan atau peniaga yang tidak mematuhi undang-undang kepada pihak
Kementerian melalui :

I. Portal e-aduan KPDN (https://eaduan.kpdn.gov.my)

. Call centre 1 800 886 800

iii. Emel e-aduan@kpdn.gov.my

iv. Aplikasi telefon pintar Ez Adu

V. Enforcement Command Centre - 03-8882 6088/6245)

Vi. WhatsApp-019-848 8000; dan

Vil. Lapor/hadir ke mana-mana pejabat KPDN di seluruh Negeri Johor

YB TUAN CHIONG SEN SERN (BUKIT BATU)
SOALAN 16  (A204)

Adakah program tertentu yang dijalankan oleh Kerajaan Negeri Johor untuk
memperkukuhkan peranan belia dalam pembangunan ekonomi tempatan,
terutamanya dalam sektor pertanian atau industri kreatif?

YB TUAN CHIONG SEN SERN (BUKIT BATU)
SOALAN 17  (A207)

Adakah program khas yang diperkenalkan oleh Kerajaan Negeri Johor untuk
membantu golongan kurang berkemampuan atau golongan miskin dalam
menjalankan perniagaan kecil-kecilan atau usaha mikro?

JAWAPAN YB TUAN MOHD HAIRI BIN MAD SHAH
(Jawapan bersekali untuk soalan A204 & A207)

Yang Berhormat Datuk Speaker, Izinkan saya menjawab dua soalan bersekali
Terima Kasih Yang Berhormat Bukit Batu atas soalan yang diberikan.

Melihat kepada perkembangan semasa pembangunan usahawan di negeri Johor
juga, dimana negeri Johor mencatatkan jumlah syarikat / usahawan yang ketiga
tertinggi di Malaysia iaitu sebanyak 11.5% bersamaan dengan 141,650 PKS daripada
1,226,494 daripada keseluruhan. Johor merupakan negeri ketiga tertinggi selepas
Selangor dan Kuala Lumpur berdasarkan laporan dari Jabatan Perangkaan Malaysia,
Banci Ekonomi 2021.

Johor merupakan sebuah Negeri yang amat mementingkan sektor Keusahawanan
sebagai agenda utama dalam pemangkin pertumbuhan ekonomi Negeri ini. Oleh yang
demikian, antara program yang dijalankan oleh Kerajaan Negeri Johor dalam
memperkukuhkan peranan belia dalam pembangunan ekonomi tempatan iaitu melalui
program mentor mentee. Mentor akan dipilih daripada usahawan Johor yang berjaya
dalam menjalankan perniagaan serta mampu berkongsi pengalaman dan
membimbing usahawan muda yang berjaya. Program ini akan dilaksanakan secara
berkala melibatkan 3 hingga 6 bulan yang berfokuskan dan tertumpu kepada kluster
yang tertentu Sahaja termasuk pertanian dan industri kreatif.

Selain itu salah satu program yang memfokuskan kepada latihan/kursus jangka
pendek dan dianjurkan dalam bentuk fizikal atau secara dalam talian. Latihan akan
memfokuskan pendigitalan PMKS dan pemerkasaan e-commerce. Seramai 2,000
usahawan dijangka menerima manfaat daripada program ini.

Sebagai tambahan maklumat, pihak Pernas telah melancarkan Projek Be Your Own
Boss (BYOB) pada awal tahun 2021 sebagai mendukung hasrat kerajaan untuk
melahirkan lebih ramai usahawan. BYOB menawarkan dua (2) program di bawahnya
iaitu program “Successful Women Entrepreneurship Engagement Talent (SWEET)”
bagi golongan wanita dan program “Young Entrepreneurship Engagement Talent
(YOUNITY)” bagi golongan belia; Pernas menyasarkan untuk melahirkan
1,000 francaisi (graduan, belia, wanita & asnaf) melalui program ini; dan Peserta
BYOB ditawarkan panduan dan latihan yang bestruktur dan komprehensif (latihan
pengurusan kewangan, motivasi & digitalisasi), padananan perniagaan, pembiayaan
serta akses kepada pasaran semasa, dan diberi pemantauan selama enam (6) bulan
apabila bermulanya perniagaan.

Menerusi PUJB, Program Pengembangan Produk Usahawan Johor pula, merupakan
Langkah yang dilaksanakan untuk membantu para usahawan mempromosikan
produk menerusi penglibatan ekspo / karnival di dalam dan luar negara, live streaming
di media sosial yang dijalankan setiap minggu dan program — program rasmi
kerajaan negeri selain program peningkatan Kkualiti produk bersama agensi
persekutuan.

Program Pembangunan Usahawan Asnaf merupakan program khas menerusi
kerjasama MAINJ dan PUJB terutama memberi fokus kepada golongan kurang
berkemampuan dan golongan miskin. Program ini telah dilaksanakan sejak 2023
merangkumi 9 projek dengan penglibatan 54 peserta asnaf dan 9 mentor yang terdiri
daripada usahawan yang berjaya dalam bidang masing — masing. Program ini telah
dicadangkan untuk diteruskan pada tahun ini.

Selain itu, antara usaha kerajaan negeri bagi memperkasakan sektor Industri Kecil
Sederhana (IKS) khasnya di luar bandar menerusi :

i.Penawaran pembiayaan, geran, pinjaman dan insentif
ii.Pengalihan teknologi pembuatan daripada tradisional kepada moden
iii.Usaha sama dengan universiti tempatan dalam penyelidikan dan pembangunan
iv.Memperkasa jenama produk
v.Menyertai ekspo perdagangan di peringkat antarabangsa
vi.Memberikan anugerah dan pengiktirafan

YB TUAN HAJI ABD. MUTALIP BIN ABD. RAHIM (LAYANG-LAYANG)
SOALAN 18  (A27)

Berkaitan dengan Tabung Pembangunan Masjid, berapakah kutipan sehingga kini?
Sejak awal diwujudkan dan berapakah masjid yang mendapat manfaat dari tabung
tersebut?

JAWAPAN YB TUAN HAJI MOHD FARED BIN HAJI MOHD KHALID

Kerajaan Negeri Johor amat prihatin dari sudut permohonan masjid dan surau
termasuklah dari segi baik pulih dan naik taraf. Justeru kerajaan Negeri melalui
Jabatan Agama Islam Negeri Johor telah melantik Penggerak DUN Masjid Dan Surau
seramai 56 orang dan 10 orang Pegawai Penyelaras masjid dan surau setiap daerah
sebagai ejen kutipan bagi melaksanakan tugasan mrngumpul dana dari segenap
lapisan masyarakat seluruh negeri johor. Tindakan proaktif ini di ambil oleh pihak
Jabatan Agama Islam Negeri Johor adalah memperkasakan tabungan sedia ada yang
di kelola oleh Unit Tabung Pembangunan Masijid Johor (TPMJ), Bahagian Pengurusan
Masjid Dan Surau JAINJ agar memudahkan penyaluran sumbangan peruntukan
kepada masjid dan surau yang memohon untuk dibantu dari segi baik pulih dan naik
taraf.

Merujuk kepada soalan yang di kemukakan, berdasarkan rekod daripada Jabatan
Agama Islam Negeri Johor mendapati bahawa bermula penubuhan Tabung
Pembangunan Masjid Dan Amal Jariah Johor pada tahun 2000 sehingga Mac 2024,
kutipan yang berjaya di perolehi adalah sebanyak RM 72,502,697.00 juta. Manakala
manfaat sumbangan baik pulih dan naik taraf dengan pelbagai jenis permohonan
daripada masjid serta surau yang memerlukan bantuan telah di agihkan bermula
tahun 2000 sehingga Mac 2024 berjumlah RM 58,757,439.00 juta. Jumlah penyaluran
manfaat sumbangan ini melibatkan 1,071 buah masjid dan 2,338 buah surau.
Sehingga April 2024, sebanyak 68 permohonan baikpulih masjid dan surau negeri
Johor diterima meliputi 28 buah masjid dan 40 buah surau dalam negeri Johor dengan
kos keseluruhan baikpulih adalah sebanyak RM 4,134,090.00. Untuk makluman Yang
Berhormat, kelulusan permohonan melalui peruntukan Tabung Pembangunan Masjid
Dan Amal Jariah Johor lebih memfokuskan permohonan yang bersifat kritikal seperti
bumbung, pendawaian elektrik, keretakan dinding surau dan tandas sepertimana
yang diaplikasikan dalam permohonan baikpulih Sekolah Agama Kerajaan Johor.
Tujuan permohonan berfokus diaplikasikan dalam setiap permohonan adalah untuk
memastikan kemudahan dan infrastruktur bangunan masjid dan surau negeri Johor
berada dalam keadaan selamat dan kondusif untuk jemaah dan musafir yang singgah
untuk menunaikan solat di masjid dan surau.

Sekiranya terdapat masjid atau surau yang belum pernah mendapat peruntukan dan
memerlukan baik pulih, pihak pengurusan pentadbiran masjid atau surau boleh
menyalurkan borang permohonan yang lengkap di isi beserta dokumen lampiran yang

diperlukan kepada pejabat kadi daerah bagi tujuan siasatan dan penilaian awal,
seterusnya melalui beberapa proses untuk kelulusan penyaluran peruntukan
sekiranya layak. Untuk mendapatkan borang permohonan dan senarai semak
dokumen, pihak pentadbiran dan pengurusan masjid atau surau boleh datang ke
pejabat kadi daerah yang berhampiran atau layari laman sesawang rasmi
(tpmj.gov.my). segala bantuan yang diberi adalah berdasarkan permohonan Kategori
keperluan atau keutamaan dan berdasarkan juga kemampuan peruntukan sedia ada.

YB PUAN FAUZIAH BINTI MISRI (PENAWAR)
SOALAN 19  (A88)

Dengan kepesatan dunia tanpa sempadan pada hari ini, apakah usaha kerajaan untuk
memastikan jati diri dan nilai-nilai murni sahsiah pelajar-pelajar di negeri Johor
sentiasa berada pada tahap terpuiji.

JAWAPAN YB TUAN AZNAN BIN TAMIN

Jabatan Pendidikan Negeri Johor (JPN Johor) bersama Kementerian Pendidikan
Malaysia (KPM) sentiasa berusaha secara berterusan dalam memastikan jati diri dan
nilai-nilai murni sahsiah murid-murid di negeri Johor sentiasa berada pada tahap
terpuiji.

Bagi memastikan jatidiri murid Johor terus terserlah, Modul Karakter Murid Johor
(KrMJ) telah diwujudkan. Modul ini diwujudkan bagi :-

i) Melahirkan murid yang berimej dan beridentiti Johor

i) Membina murid Johor yang berkebolehan dan berperadaban tinggi,

i) Membangunkan gaya kepimpinan murid Johor yang berkualiti

iv) Menjalinkan kerjasama perpaduan dan muafakat dalam kalangan murid
Johor

V) Memupuk kesedaran murid Johor agar memahami sejarah dan
menghargai seni budaya tempatan

Pada 22 April yang lalu. YAB Dato Onn Hafiz Ghazi, Menteri Besar Johor telah sudi
melancarkan Modul Karakter Murid Johor di Hotel KSL, Johor Bahru. Modul ini selari
dengan hasrat pendidikan negeri Johor yang sejajar dengan matlamat pendidikan
holistik dan teras pendidikan kebangsaan iaitu untuk mencapai Karamah Insaniah.

Untuk makluman Ahli Yang Berhormat, JPN Johor telah mewujudkan 10 Amalan Adab
Karakter Murid Johor (KrMJ) di sekolah bagi menerapkan nilai-nilai murini dalam
kalangan murid Johor. Berdasarkan slogan Melahirkan Akhlak Terpuji Murid Johor
dan Budaya Kesantunan merupakan fokus utama dalam pembentukan KrMJ. 10
Amalan Adab KrMJ adalah seperti berikut :

i) Mengucap salam

i) Sapaan

i) Menyusun Kasut

iv) Berbahasa

V) Beratur

Vi) Membantu

vii)  Berterima kasih

viii)  Hormat-menghormati

iX) Menjaga Kebesihan
X) Manggunakan Alatan dan Fasiliti

10 Amalan Adab KrMJ adalah untuk memastikan nilai-nilai murni sahsiah murid Johor
terus diterapkan di sekolah secara berterusan seterusnya menjadikan murid Johor
mempunyai karakter yang terserlah, disanjung dipandang tinggi dan dikenali sehingga
ke peringkat dunia.

Manakala di peringkat KPM pula telah memperkenalkan tujuh teras nadi keunggulan
KPM. Teras kedua memberi penekanan kepada aspek karamah insaniah, iaitu
pembentukan adab, akhlak dan integriti bagi mewujudkan suasana harmoni yang
akan menghindari gejala negatif. Aspek karamah insaniah ini bukan sahaja diterap
dalam pengajaran dan pembelajaran di bilik darjah, malah turut diterapkan dalam
pembelajaran di luar bilik darjah.

Untuk makluman Ahli Yang Berhormat, KPM telah mengadakan pelbagai program
untuk membentuk murid-murid yang mempunyai jati diri, keperibadian yang luhur,
keterampilan, kepemimpinan yang berilmu, amanah, cekap, integriti, proaktif dan lain-
lain.

Antara program-program yang telah dilaksanakan adalah seperti Simposium Hal
Ehwal Murid (SHEM) peringkat Kebangsaan yang dilaksanakan pada setiap tahun
bagi memberikan pengiktirafan kepada sekolah-sekolah yang melaksanakan amalan
terbaik disiplin, kaunseling dan hak asasi manusia sebagai perkongsian kepada
semua sekolah KPM. Di samping itu, program Nadwah Kepemimpinan Islam Sekolah-
sekolah KPM dilaksanakan dengan tujuan untuk melatih pemimpin-pemimpin dalam
kalangan murid dengan memberi fokus kepada modul kepemimpinan Islam.

Selain itu, KPM juga telah menyedia dan melaksanakan Manual Kesedaran Sivik dan
Amalan Nilai Murni dalam Kalangan Murid di semua sekolah KPM yang juga
menekankan kepada pembangunan sahsiah, pengukuhan jati diri dan kekuatan akal.

Bagi memastikan program pembinaan jati diri murid di sekolah dapat diperkasakan,
KPM juga telah melaksanakan program dan penilaian Sahsiah Unggul Murid
(SUMUR) di sekolah menengah yang menekankan kepada tiga teras utama iaitu
berbudi bahasa, penampilan diri serta jati diri.

Pada peringkat sekolah menengah juga, KPM sentiasa berusaha memantapkan
aspek pembangunan jati diri dan sahsiah murid dengan menyediakan modul yang
dilaksanakan dalam Kem Jati Diri dan Kem Pemantapan Sahsiah di sekolah KPM
untuk melahirkan insan yang beradab mithali.

KPM juga telah menerbitkan Modul Pembentukan Karakter dan Nilai (MPKN) pada
tahun 2022 bagi memperkasakan penerapan nilai dalam mata pelajaran Pendidikan
Islam. MPKN dibina berasaskan 16 nilai murni sejagat.

Melalui kurikulum Pendidikan Moral pula, KPM telah mengambil beberapa
pendekatan untuk melahirkan murid yang mempunyai jati diri yang tinggi. Nilai-nilai
seperti hormat, harga diri, rasional, toleransi, kasih sayang, mematuhi peraturan dan
undang-undang serta hemah tinggi diajar kepada murid sebagai satu cara untuk
menerapkan tingkah laku murid yang terpuji serta memupuk jati diri dalam kalangan
murid.

YB PUAN HASLINDA BINTI SALLEH (TENANG)
SOALAN 20  (A108)

Dalam isu pinjaman perumahan selalunya akan timbul isu pemohon pinjaman bank
yang telah disenarai hitam. Apakah inisiatif kerajaan negeri bagi membantu pemohon
yang mengalami masalah ini.

JAWAPAN YB DATO’ HAJI MOHD. JAFNI BIN MD. SHUKOR

Untuk makluman YB Tenang, kebanyakan kes individu muflis/blacklist adalah
disebabkan oleh tunggakan atau kegagalan membayar hutang pinjaman kenderaan,
perumahan, kad kredit dan sebagainya. Pemohon yang telah disenarai hitamkan
terbahagi kepada dua kategori iaitu:

Pertama, pemohon yang diisytiharkan sebagai bankrap oleh Jabatan Insolvensi
Malaysia. Seorang bankrap hanya boleh membuat pinjaman dengan amaun tidak
melebihi RM1,000.00. Sekiranya bankrap berniat untuk membuat pinjaman melebihi
RM1,000.00, beliau hendaklah memaklumkan kepada pihak yang memberikan
pinjaman tersebut status kebankrapannya bagi membolehkan pihak yang berkenaan
membuat keputusan sama ada mahu meneruskan pemberian pinjaman tersebut.
Sekiranya gagal, bankrap dianggap melakukan kesalahan di bawah Akta Insolvensi
1967.

Kedua, pemohon yang disenarai hitam oleh pihak CTOS (Credit Tip Off Service) atau
CCRIS (Central Credit Reference Information System) disebabkan Pengurusan
kewangan yang lemah seperti gagal membayar balik pinjaman melebihi tempoh yang
telah ditetapkan. Hutang yang direkodkan dalam CCRIS atau CTOS tidak terhad
kepada hutang dengan institusi kewangan sahaja malah ia turut merangkumi hutang-
hutang lain seperti bil utiliti, bil internet dan sebagainya. Kebanyakan syarikat
perkhidmatan atau utiliti akan melaporkan sejarah kredit jika pemohon gagal
membayar bil-bil tersebut.

Oleh yang demikian, Kerajaan Persekutuan telah mewujudkan satu agensi dibawah
Kementerian Kewangan Malaysia (MOF) iaitu Agensi Kaunseling dan Pengurusan
Hutang (AKPK) untuk membantu individu yang berdepan dengan masalah kewangan
bagi penstrukturan semula pinjaman mereka menjadikan pembayaran balik pinjaman
tersebut lebih mudah khususnya individu yang terbeban dengan komitmen hutang
yang tinggi. Selain itu juga, pemohon yang telah disenaraihitamkan (bukan bankrupsi)
masih boleh membuat permohonan khususnya Rumah transit atau rumah sewa
Kerajaan di bawah Kerajaan Negeri Johor serta Projek Perumahan Rakyat atau PPR
dibawah KPKT namun pemohon mestilah melalui proses kelayakan berdasarkan
syarat-syarat yang telah ditetapkan bagi menyewa di PPR, RSK atau Rumah Transit
Bangsa Johor antaranya adalah had pendapatan isi rumah dan tiada pemilikan harta
kediaman serta lain-lain.

YB DATUK MOHAMAD NAJIB BIN SAMURI (PARIT YAANI)
SOALAN 21  (A159)

Adakah kerajaan negeri berhasrat untuk menarik lebih ramai pelabur dari luar negara
untuk melabur di Johor terutama di kawasan DUN Parit Yaani?

JAWAPAN YB TUAN LEE TING HAN

Yang Berhormat Datuk Speaker, Kerajaan Negeri sememangnya akan terus menarik
lebih ramai pelabur dari luar negara ke seluruh Negeri Johor.

Untuk merancang menarik lebih ramai pelabur dari luar negara ke Johor, terdapat
beberapa langkah penting yang telah diambil oleh Kerajaan Negeri seperti berikut:

1.

Penyediaan Infrastruktur yang Berkualiti: Kerajaan negeri akan sentiasa
memastikan infrastruktur seperti jalan raya, lapangan terbang, pelabuhan, dan
kemudahan awam lainnya berada dalam keadaan baik dan berkualiti tinggi.
Infrastruktur yang baik akan menarik minat pelabur asing kerana ia memberi
jaminan kepada mereka tentang kebolehcapaian dan kecekapan logistik.

Misi Pelaburan: Pihak kerajaan Johor akan melaksanakan promosi melaui Misi
Pelaburan ke luar negara, Acara Perdagangan (Trade Show) dan Friendly
Johor. Pelbagai sesi libaturus telah dijalankan dimana ianya Kerajaan Negeri
dalam memberi keyakinan kepada pelabur untuk terus melabur di Negeri Johor.

Memudahkan Proses Pelaburan: Kerajaan sentiasa memperbaiki proses
pelaburan dengan memudahkan urusan perizinan dan perlesenan perniagaan.
Ini termasuk mengurangkan birokrasi dan meningkatkan kecekapan dalam
memproses permohonan pelaburan.

Pembangunan Kawasan Perniagaan dan Teknologi: Kerajaan Negeri akan
membangunkan kawasan perniagaan dan teknologi khusus yang menawarkan
kemudahan moden dan infrastruktur berkualiti tinggi kepada pelabur. Kawasan
ini juga boleh menyediakan ruang untuk kolaborasi antara syarikat tempatan
dan pelabur asing.

Memperkukuhkan Rangkaian Perhubungan Antarabangsa: Kerajaan
Negeri akan sentiasa bekerjasama dengan agensi perhubungan antarabangsa
untuk memperkukuhkan rangkaian perhubungan udara, laut, dan darat dengan
negara-negara lain. Ini akan memudahkan akses kepada pasaran global dan
memperluaskan peluang perniagaan.

6. Promosi dan Pemasaran (Go Global 3.0): Kerajaan Negeri tanpa berhenti
melaksanakan usaha promosi dan pemasaran yang berkesan untuk menarik
perhatian pelabur asing kepada peluang pelaburan di Johor. Ini termasuk
penyertaan dalam pameran perdagangan antarabangsa, lawatan
perdagangan, dan kempen promosi di media sosial dan media antarabangsa.

7. JIC: Invest Johor juga akan terus menjadi urus setia kepada Jawatankuasa
Pelaburan Johor (JIC) yang dipengerusikan YAB Menteri Besar Johor dimana
fungsi JIC ini adalah untuk membincangkan hala tuju, dasar dan projek-projek
pelaburan baru dan sedia ada, isu-isu dan permasalahan industri di seluruh
Negeri Johor. Agensi-agensi promosi pelaburan negeri seperti MITI, MIDA,
IRDA, ECER, JPDC, JCORP, IIB, PDT, memainkan peranan penting di dalam
perkongsian data semasa mesyuarat ini dijalankan disamping kerjasama
antara Kerajaan Negeri dan Kerajaan Persekutuan.

Dengan mengambil langkah-langkah ini, kerajaan negeri Johor dapat meningkatkan
daya tarikan kepada pelabur asing dan mempercepatkan pertumbuhan ekonomi
negeri.

YB CIK NORLIZAH BINTI NOH (JOHOR LAMA)
SOALAN 22  (A187)

Johor Lama merupakan kawasan yang seringkali ditimpa bencana banjir. Adakah
pihak Jabatan Kebajikan Masyarakat telah merangka perancangan yang lebih rapi
dalam memastikan kecukupan tenaga kerja dan bantuan bekalan makanan dapat
disalurkan dengan segera dalam menghadapi bencana banjir?

JAWAPAN YB PUAN HAJAH KHAIRIN-NISA BINTI ISMAIL @ MD ON

Kerajaan negeri Johor melalui Jabatan Kebajikan Masyarakat Negeri Johor sangat
prihatin terhadap keperluan mangsa yang telah terlibat dengan bencana banjir. Bagi
memastikan kelancaran dalam penyampaian bantuan semasa bencana berlaku, JKM
telah mengambil pelbagai langkah dalam kesiapsiagaan untuk menghadapi
bencana. Kesiapsiagaan ini merangkumi:

1. Penyediaan Pusat Pemindahan Sementara (PPS),

2. Penyelenggaraan logistik, penyediaan stok bekalan bencana di semua
stor bencana daerah,

3. Mengemaskini senarai pembekal makanan bermasak di semua daerah

4. Pengemaskinian senarai petugas yang melibatkan warga kerja JKM dan
sukarelawan kebajikan.

Berdasarkan data semasa JKM, seramai 457 orang petugas yang melibatkan pegawai
dan kakitangan dari Unit Bencana, Pegawai Psikologi, Psychology Support Team
(PST) dan Sukarelawan Kebajikan di 10 daerah. Namun jumlah ini tidak termasuk
dengan jumlah warga kerja di Ibu Pejabat JKM negeri Johor dan tujuh (7) institusi
kebajikan di negeri Johor iaitu seramai 413 orang yang juga akan bertugas di
lapangan sekiranya ada keperluan. JKM negeri Johor juga menjalinkan kolaborasi
yang erat bersama dengan agensi-agensi yang berkaitan supaya gerak kerja
penyaluran bantuan- bantuan berjalan lancar sebaik sahaja PPS diaktifkan.

JKM juga membuat persediaan awal berkaitan pembekalan keperluan mangsa
bencana di PPS. Mangsa yang dipindahkan di PPS akan diberikan keperluan asas
harian iaitu penyediaan hygiene kit untuk kegunaan harian, toto, bantal dan selimut.
Perancangan awal berkaitan penyediaan makanan juga turut diambil perhatian
dengan memastikan bekalan makanan mencukupi melibatkan Kit Permulaan
Makanan (refreshment kit dan makanan retort) dan makanan harian sama ada
bermasak secara gotong-royong dengan bekalan bahan mentah disediakan oleh JKM
atau makanan pack food daripada pembekal tempatan atau katerer sekolah yang
melibatkan PPS di sekolah juga termasuk barang keperluan bagi mangsa yang
terputus hubungan yang dikenali sebagai barang pangkalan hadapan.Penyediaan
barang keperluan tambahan bagi warga emas dan pesakit turut disediakan melibatkan
lampin pakai buang, kerusi roda dan tilam.

YB TUAN TAN CHONG (BEKOK)
SOALAN 23  (A167)

Adakah terdapat sebarang perancangan bagi menaik taraf atau membina insitusi
kesihatan awam, menambabh Katil, fasiliti atau bangunan, menambah kakitangan dan
tenaga doktor pakar di Hospital Segamat pada masa hadapan, atau mungkin
membawa masuk Hospital Swasta seperti KPJ ke Daerah Segamat?

JAWAPAN YB TUAN LING TIAN SOON

Hospital Segamat merupakan sebuah hospital berpakar major di Daerah Segamat
dengan kapasiti katil sebanyak 314 katil. Hospital Segamat baru menerima sebuah
bangunan tambahan yang telah siap dibina pada bulan Disember 2022 dengan kos
pembinaan sebanyak RM 73.4 juta. Dengan adanya bangunan tambahan ini, Hospital
Segamat dapat meluaskan lagi perkhidmatan pembedahan dengan pertambahan 4
dewan bedah yang baru serta dilengkapi dengan 18 katil ICU. Bangunan tambahan
ini juga menempatkan perkhidmatan rawatan kecemasan dan trauma yang lebih
selesa dengan kemudahan yang ditambah baik.

Pada masa ini, jumlah perjawatan yang telah diwujudkan di Hospital Segamat adalah
sebanyak 1,416 dengan pengisian jawatan seramai 1,325 orang. Bilangan Pakar di
Hospital Segamat adalah seramai 53 orang dan Pegawai Perubatan seramai 191
orang yang mana 132 adalah terdiri daripada Pegawai Perubatan tetap manakala 59
lagi adalah Pegawai Perubatan kontrak. Proses pengisian jawatan ini sentiasa dibuat
dari semasa ke semasa oleh pihak Kementerian Kesihatan Malaysia.

Selain itu, Hospital Segamat telah mempunyai perancangan untuk menaiktaraf fasiliti
sedia ada melalui permohonan projek RMK bagi pembinaan blok bangunan baharu
yang meliputi kemudahan-kemudahan bagi memperkasakan perkhidmatan
kepakaran Perubatan Am dan Rehabilitasi. Antara perkara yang telah diambil kira
dalam perancangan naik taraf ini ialah kadar penggunaan katil pesakit atau Bed
Occupancy Rate (BOR) bagi semua disiplin kepakaran di Hospital Segamat yang kini
telah mencapai purata melebihi 80% setiap hari dan BOR bagi kepakaran Perubatan
Am yang melebihi 90% setiap hari.

Cadangan pembinaan blok bangunan baharu ini dilihat mampu dilaksanakan
memandangkan Hospital Segamat mempunyai ketersediaan tapak iaitu tanah kosong
berkeluasan 167,541 meter persegi. Permohonan projek ini telah dibentang dan
dikemukakan di bawah Pelan Induk Fasiliti Kesihatan Jabatan Kesihatan Negeri Johor
Tahun 2023.

Untuk makluman juga, sebuah hospital pakar swasta sedang dalam pembinaan di
bandar Segamat.

18
UNIT DEWAN,
PEJABAT JURUTULIS DEWAN NEGERI JOHOR
12 MEI 2024 (ina)



SUKJ.(DN).BIL:600-3/4/1 JLD. 16 DEWAN NEGERI JOHOR

SOALAN-SOALAN LISAN YANG TIDAK HABIS DIJAWAB
DI PERSIDANGAN DEWAN NEGERI JOHOR
PADA HARI AHAD, 12 MEI 2024

YB DATO' JEFRIDIN BIN ATAN (KUKUP)
SOALAN 24  (A4)

Apakah kerajaan negeri mempunyai kajian berhubung jalan kampung di Sungai Dinar,
Sungai Chengkeh, Chokoh dan Sungai Boh yang digunapakai bersama oleh industri
berat di Tanjung Bin dan ATB, berikutan banyak isu yang berbangkit mengenai
kepesatan penggunaan industri dan masyarakat kampung.

JAWAPAN YB TUAN IR. TS. MOHAMAD FAZLI BIN MOHAMAD SALLEH

Untuk makluman Yang Berhormat, Jalan tersebut di bawah seliaan pemaju SeaPort
Sb dan keadaan jalan yang rosak disekitar itu dibawah perhatian dan pemantauan
pihak Seaport memandangkan jalan tersebut masih mengalami mendapan.

Oleh yang demikian, kerja - kerja membaikpulih akan dilaksanakan oleh pihak SeaPort
pada Jun 2024 dan dijangka selesai pada Disember 2024 yang melibatkan pembaikan
jalan jambatan Sungai Pulai sepanjang 500meter.

YB TUAN HAJI ABD. MUTALIP BIN ABD. RAHIM (LAYANG-LAYANG)
SOALAN 25  (A25)

Isu yang berkaitan dengan pembatalan 16 enakmen di Mahkamah Persekutuan,
mohon penjelasan tentang enakmen tersebut berkaitan dengan Enakmen Kesalahan
Jenayah Syariah Negeri Johor.

JAWAPAN YB TUAN HAJI MOHD FARED BIN HAJI MOHD KHALID

Pembatalan 16 Seksyen Enakmen Kanun Jenayah Syariah (1) Kelantan 2019
memberi kesan yang tidak langsung kepada Enakmen Kesalahan Jenayah Syariah
1997 Johor. Walaupun tidak semua 16 seksyen ini memiliki persamaan di dalam
Enakmen di Johor pembatalan ini menyebabkan MAINJ membincangkan secara
serius perkara ini dalam beberapa siri perbincangan kecil dengan pihak-pihak
berkepentingan. Namun begitu, mahu tidak mahu kita perlu akui usaha untuk
mengelak Undang-Undang Islam di negeri-negeri ini diusik adalah melalui pindaan
Perlembagaan Persekutuan pada beberapa peruntukkan dalamnya seperti Senarai
Negeri tentang agama Islam di Jadual Kesembilan, meletakkan kesamarataan pihak
berkuasa agama Islam negeri seperti Mahkamah Syariah sama kedudukannya seperti
Mahkamah Sivil dan sebagainya. Sebagai umat Islam, apa yang boleh kita sama-
sama bantu dalam perkara ini ialah mendesak pihak-pihak berkepentingan di
peringkat persekutuan agar menyegerakan pindaan Perlembagaan Persekutuan.

20
UNIT DEWAN,
PEJABAT JURUTULIS DEWAN NEGERI JOHOR
12 MEI 2024 (ina)



SUKJ.(DN).BIL:600-3/4/1 JLD. 16 DEWAN NEGERI JOHOR

SOALAN-SOALAN LISAN YANG TIDAK HABIS DIJAWAB
DI PERSIDANGAN DEWAN NEGERI JOHOR
PADA HARI AHAD, 12 MEI 2024

YB TUAN ANUAR BIN ABD. MANAP (PEMANIS)
SOALAN 26  (A23)

Adakah kerajaan bercadang untuk memberikan polisi insurans percuma secara
berkelompok kepada semua murid dan pelajar di sekolah rendah dan menengah
dalam negeri Johor yang kini seringkali berhadapan dengan pelbagai risiko terutama
kemalangan semasa pergi dan balik daripada sekolah?

JAWAPAN YB TUAN AZNAN BIN TAMIN

Jabatan Pendidikan Negeri Johor (JPN Johor) bersama Kementerian Pendidikan
Malaysia (KPM) sentiasa berusaha secara berterusan dalam memastikan setiap
murid dalam keadaan selamat ketika pergi dan balik sekolah. Oleh itu, pihak KPM
telah menyediakan program Skim Takaful Pelajar Sekolah Malaysia (TPSM).

TPSM memberi perlindungan bagi semua murid prasekolah, rendah, sekolah
menengah dan tingkatan enam di sekolah-sekolah kerajaan dan bantuan kerajaan
seperti berikut:

i.  Tempoh perlindungan berkuat kuasa dari 1 Januari 2024 sehingga 31
Disember 2024.

ii.  Skim ini menyediakan perlindungan 24 jam sehari yang meliputi seluruh
dunia.

Peserta skim dan syarat-syarat penyertaan ialah seperti berikut:

i. Peserta skim terdiri daripada murid prasekolah, sekolah rendah, sekolah
menengah dan tingkatan enam warganegara Malaysia yang berdaftar di
bawah sekolah kerajaan dan bantuan kerajaan dengan sumbangan RM1 .50
setahun bagi setiap murid dan sumbangan ini ditanggung oleh kerajaan.

ii.  Murid bukan warganegara yang berdaftar di bawah sekolah kerajaan dan
bantuan kerajaan boleh menyertai Skim TPSM ini dengan membayar
sumbangan TPSM sebanyak RM1.50 setahun melalui sekolah masing-
masing. Pihak sekolah diminta mengumpul bayaran sumbangan ini dan
menyerahkan kepada pihak Syarikat Takaful Malaysia Am Berhad. Senarai
nama murid bukan warganegara dan maklumat bayaran sumbangan TPSM
hendaklah disediakan untuk simpanan dan rujukan di sekolah masing-
masing.

iii.  Perlindungan ke atas murid-murid ini tamat serta merta apabila murid tersebut
berhenti atau diberhentikan daripada sekolah kerajaan dan bantuan kerajaan.

YB DATO' HAJAH SHARIFAH AZIZAH BINTI DATO' SYED ZAIN (MAHKOTA)
SOALAN 27  (A175)

Berapa banyakkah Lesen Perniagaan Sementara di bawah Majlis Perbandaran
Kluang dan apakah syarat-syarat yang ditetapkan untuk permohonan.

JAWAPAN YB DATO’ HAJI MOHD. JAFNI BIN MD. SHUKOR

Majlis Perbandaran Kluang (MPK) telah mengeluarkan sebanyak 34 lesen perniagaan
sementara bagi tahun 2023 dan 31 lesen telah menerima lesen penuh. Manakala bagi
tempoh 1 Januari hingga 30 April 2024, sebanyak 8 Lesen Perniagaan Sementara
telah dikeluarkan dan 5 lesen daripadanya telah diberi lesen penuh dan 3 lesen lagi
masih dalam tindakan bagi tujuan pematuhan syarat kelulusan lesen. Senarai lesen
tersebut sebagaimana di kembaran.

Syarat-syarat yang ditetapkan untuk Lesen Perniagaan Sementara adalah:-

Dikeluarkan kepada semua jenis perniagaan yang Berisiko

Diluluskan dalam tempoh masa 07 hari daripada tarikh permohonan sekiranya
permohonan tersebut lengkap dan mematuhi Garis Panduan Permohonan
Lesen Perniagaan

Tujuan diluluskan Lesen Sementara Perniagaan adalah untuk memberi
kelulusan kepada pemohon menjalankan perniagaan sementara menunggu
ulasan daripada jabatan-jabatan / agensi-agensi kerajaan yang terlibat
memberikan ulasan. Selepas semua jabatan / agensi memberikan
pertimbangan atau sokongan lesen kekal akan dikeluarkan dan Lesen
Sementara Perniagaan akan dihentikan serta merta.

Walau bagaimanapun, kadar bayaran Lesen Sementara adalah lebih tinggi
berbanding Lesen Penuh dan tempoh masa adalah 1 bulan hingga 6 bulan
maksimum.

YB TUAN WONG BOR YANG (SENAI)
SOALAN 28  (Al44)

Sila nyatakan prosedur operasi standard (SOP) pengurusan yang ditetapkan terhadap
kerja-kerja yang melibatkan penutupan lorong jalan. Adakah mesyuarat penyelarasan
salah satu prosedur perlu diadakan supaya semua agensi berkaitan dapat
bekerjasama untuk mengurangkan kesulitan pengguna jalan raya?

JAWAPAN YB TUAN IR. TS. MOHAMAD FAZLI BIN MOHAMAD SALLEH

Untuk makluman Yang Berhormat, bagi pelaksanaan kerja-kerja penyenggaraan jalan
persekutuan, penutupan lorong adalah dilaksanakan berdasarkan pengurusan trafik.
Pengurusan trafik bertujuan untuk melindungi pengguna jalan raya dan pekerja dari
berlaku kemalangan di kawasan kerja. Sebelum sesuatu kerja dimulakan, pelan
pengurusan trafik hendaklah disediakan dan mendapat kelulusan S.O.

Bagi memastikan pematuhan terhadap pengurusan trafik sewaktu kerja
penyenggaraan dilaksanakan, 3 kriteria berikut perlu dipatuhi:

i) Pengurusan.

Merupakan perkara-perkara penting yang perlu di patuhi oleh syarikat konsesi.
la tertumpu kepada perlantikan Traffic Safety Officer(TSO) dan Road Safety
Officer (RSA) serta tanggungjawab yang perlu dilaksanakan.

i)  Perkhidmatan Teras

Merupakan senarai keperluan pengurusan trafik yang dilaksanakan di tapak
seperti papan tanda, kon, barrier dan sebagainya.

iii)  Pengurusan Pelanggan

Lebih tertumpu kepada sistem pengurusan aduan/teguran yang terdiri daripada
penyimpanan rekod dan sebagainya.

Jabatan akan membuat hebahan awal kepada pengguna sekiranya akan melakukan
penutupan lorong. Hebahan akan dibuat melalui media sosial atau papan tanda bagi
pemakluman kepada pengguna.

YB PUAN NG KOR SIM (JEMENTAH)
SOALAN 29  (Al1)

Apakah status kerja menaik taraf Klinik Kesihatan Jementah?

JAWAPAN YB TUAN LING TIAN SOON

Kerja-kerja pembaikan dan naiktaraf Klinik Kesihatan Jementah telah dimulakan pada
1 April 2024 dan dijangka siap pada 15 September 2024 iaitu dijangka selama 24
minggu dengan nilai kontrak RM594,593.00. Kemajuan kerja semasa adalah 5%.
Skop kerja adalah melibatkan penggantian bumbung, pendawauan semula,
pembaikan tandas serta menaiktaraf stor pergigian, ruang kecemasan dan Kklinik
demam. Pemindahan sementara operasi sementara telah dilakukan di Dewan
Serbaguna Jementah.

YB PUAN GAN PECK CHENG (PENGGARAM)
SOALAN 30  (A201)

Apakah rancangan jangka masa pendek dan panjang kerajaan di dalam menambah
baik sistem lalu lintas di Jalan Bukit Pasir agar ia dapat mengurangkan kesesakan
jalan raya dan mempertingkatkan keselamatan pengguna?

JAWAPAN YB TUAN IR. TS. MOHAMAD FAZLI BIN MOHAMAD SALLEH

Untuk makluman Yang Berhormat, Jalan Bukit Pasir/Tongkang Pechah (J13)
merupakan salah satu daripada jalan utama ke Bandar Batu Pahat. Jalan ini
merupakan jalan yang sibuk dan terdapat pembangunan di kiri dan kanan jalan
(Stesen minyak, Hotel, Sekolah, Kilang, Taman Perumahan dll.). Disebabkan
keadaan jalan sedia ada yang sempit yang mana lebar sedia ada adalah <8.0m ianya
menjadi sesak dan sering berlaku kemalangan terutama pada waktu puncak dan cuti
umum.

Rancangan jangka pendek yang telah dilaksanakan JKR bagi menambahbaik sistem
lalu lintas di Jalan berkenaan adalah membuat median bagi mengurangkan konflik di
persimpangan dan meningkatkan keselamatan di kawasan yang merbahaya.

Bagi rancangan jangka panjang bagi menambah baik sistem lalu lintas di jalan Bukit
Pasir, Projek Menaik taraf Jalan Bukit Pasir/Tongkang Pechah (J13) daripada 2
Lorong Kepada 4 Lorong Daripada Jambatan Sg Simpang Kanan Sehingga Jalan Tan
Swee Hoe (J204) Batu Pahat, Johor telah diangkat untuk permohonan di dalam
Rancangan Johor Lima Tahun (RJ5T) bagi tahun 2024. Namun, projek ini tidak
termasuk dalam projek yang diluluskan disebabkan kekangan kewangan sedia ada
disamping memberi keutamaan kepada projek-projek yang sedang di dalam
pembinaan.

Skop yang terlibat adalah Pelebaran jalan dari 2 lorong kepada 4 lorong, kerja-kerja
menaik taraf lampu isyarat dan lampu jalan, Pengalihan utiliti dan lain-lain kerja
berkaitan. Projek ini merupakan projek menaik taraf jalan sedia ada bagi menyediakan
rangkaian jalan raya yang lebih sempurna dan menyediakan kemudahan jalan raya
yang selesa.

YB PUAN NG KOR SIM (JEMENTAH)
SOALAN 31  (A9)

Kenapakah peruntukan YPKDT hanya diagihkan terhad kepada warga muslim sejak
tahun 2024 sedangkan visi YPKDT adalah membantu masyarakat di Johor hidup
dalam keadaan sejahtera, beriltizam, harmoni dan cemerlang melalui institusi
keluarga yang kukuh dan bertanggungjawab terhadap agama, bangsa dan negara.

JAWAPAN YB PUAN HAJAH KHAIRIN-NISA BINTI ISMAIL @ MD ON

Yayasan Pembangunan Keluarga Darul Ta’zim di tubuhkan pada tahun 1997 di bawah
Enakmen Yayasan Pembangunan Keluarga Darul dengan 3 objektif utama iaitu
Mengukuhkan Institusi Keluarga, Membawa Wanita Ke Arus Pembangunan dan
Menangani Masalah Sosial.

Bagi tujuan mencapai objektif dan matlamat tersebut, maka YPKDT telah merancang,
melaksana dan menjalankan pelbagai program, aktiviti dan projek secara
komprehensif dan holistik dengan menyantuni pelbagai kumpulan sasar tanpa
mengira perbezaan agama dan kaum.

Di bawah program pengukuhan institusi keluarga, selain pelaksanaan penyampaian
Modul Keluarga Sakinah kepada keluarga Muslim, YPKDT juga telah membangunkan
sebuah modul keibubapaan yang dikhususkan kepada keluarga bukan Islam iaitu
Modul Keluarga Sejahtera Negeri Johor (MKSNJ).

Modul MKSNJ ini mengandungi 14 modul dan telah dibangunkan pada tahun 2019
dengan Kerjasama kumpulan penyelidik daripada Universiti Teknologi Malaysia
(UTM).

Penyampaian modul ini dilaksanakan melalui dua (2) kaedah iaitu melalui Program
Kembara Keluarga Sejahtera yang dilaksanakan disemua peringkat Kawasan
Undangan Negeri (DUN) dan Daerah oleh Penggerak Wanita Darul Ta'zim serta
penyampaian secara atas talian menerusi platform Massive Open Online Course
(MOOC) Keluarga Sejahtera Negeri Johor. Melalui program Kembara Keluarga
Sejahtera ini, YPKDT telah menyantuni pelbagai lapisan masyarakat bukan Muslim
seramai 10,860 orang, dan lebih 50,000 orang dengan lain-lain program secara tidak
langsung. Bukan itu Sahaja, malah melalui platform Massive Open Online Course
(MOOC) Keluarga Sejahtera Negeri Johor, YPKDT telah menerima penyertaan
seramai 739 orang yang mempelajari modul ini secara atas talian. Penggerak Wanita
Darul Ta’zim sentiasa berusaha menyebarluaskan program ini kepada masyarakat
Bukan Islam di Negeri Johor.

Selain itu, program-program lain di bawah YPKDT seperti program Pemerkasaan
Wanita dan golongan sasar (PINTAR) iaitu Skim Bantuan Peralatan (SKIPP), WiINGS

dan KIUB, I-Berkat, AAMJ, DEEP, dan sebagai turut di buka kepada permohonan dan
penyertaan untuk semua kaum.

Bagi penerima i-Berkat,selain daripada 1883 orang penerima Melayu, seramai 264
penerima berbangsa Cina, India seramai 155 orang dan lain-lain (orang asli, sabah
dan Srawak) seramai 31 orang.

YB TUAN TAN CHONG (BEKOK)
SOALAN 32  (A168)

Jalan utama ke Pekan Bekok dari Persimpangan Jalan Chaah ke Pekan Bekok kecil
dan beralun serta amat merbahaya kepada pengguna jalan raya. Adakah kerajaan
negeri mempunyai perancangan untuk melebarkan jalan tersebut untuk keselesaan
pengguna jalan raya?

JAWAPAN YB TUAN IR. TS. MOHAMAD FAZLI BIN MOHAMAD SALLEH

Untuk makluman Yang Berhormat, terdapat dua projek yang sedang berjalan di
kawasan Bekok iaitu Projek Membina Jalan Dari Paloh, Kluang Ke Bekok, Segamat
Johor dan Projek landasan Berkembar Keretapi Elektrik (Double Track) YTL. Kedua
— dua projek ini sedang dalam pembinaan dan akan siap sepenuhnya pada
pertengahan September 2026.

Susulan daripada itu, terdapat keperluan bagi menaiktaraf jalan utama Bekok dalam
jangka masa 20 tahun akan datang. Jalan tersebut akan menjadi jalan penghubung
utama bagi penduduk antara Daerah Segamat dan Daerah Kluang. Jalan tersebut
juga akan dijadikan sebagai alternatif bagi pengguna jalan raya dan penduduk sekitar
yang hendak pergi ke Pekan Paloh dan Pekan Bekok.

Walau bagaimanapun, bagi keperluan semasa jalan sedia ada adalah mencukupi
untuk menampung jumlah aliran trafik jalan raya untuk 10 tahun terkini. Dan hal-hal
berkaitan keadaan jalan yang beralun akan diselaraskan dalam kerja-kerja
penyelenggaraan yang sentiasa berjalan di jalan ini.

YB TUAN LIEW CHIN TONG (PERLING)
SOALAN 33  (A154)

Apakah langkah-langkah yang telah dan akan diambil oleh kerajaan negeri untuk
menggalakkan penglibatan golongan wanita dalam pasaran buruh di Johor?

JAWAPAN YB TUAN LEE TING HAN

Saya mengucapkan terima kasih kepada Yang Berhormat Perling yang
mengemukakan pertanyaan.

Saban tahun, Kerajaan Negeri Johor melalui Unit Strategik Modal Insan Johor (SMI)
melaksanakan program Latihan Kemahiran Johor (PRO-MAHIR). Objektif utama
program adalah untuk menyediakan tenaga kerja mahir yang kompeten seiring
dengan permintaan industri termasuk dari sektor minyak dan gas, elektrik dan
elektronik, tenaga hijau, kimpalan dan pelbagai lagi selain membuka peluang
pekerjaan yang mempunyai pendapatan yang tinggi kepada rakyat Johor.
Berkonsepkan “train and place” program ini menawarkan peluang pekerjaan sejurus
peserta tamat menjalani kursus.

Pada tahun 2024, PRO-MAHIR dibahagikan kepada 3 kategori iaitu :

a. Scaling Upskill
Meningkatkan kompetensi pekerja separa mahir kepada pekerja mahir di
dalam bidang / sektor yang berdaya saing dan berkemabhiran tinggi di Johor.

b. Johor Retrain
Meningkatkan daya saing dan kebolehpasaran pencari kerja khususnya rakyat
Johor

c. SMI Care
Kursus kemahiran jangka pendek beserta penempatan pekerjaan yang
memberi perhatian kepada golongan sasar

Seiring dengan hasrat pentadbiran kerajaan Johor ke arah sifar miskin tegar, Kategori
SMI Care diwujudkan pada tahun 2024 bagi memfokuskan kepada golongan asnaf,
orang kelainan upaya (OKU), miskin tegar dan mereka yang tiada pendidikan formal
dengan memberi jaminan pekerjaan setelah tamat kursus.

Melalui Program Latihan Kemahiran Johor (PRO-MAHIR) tahun 2018-2023, seramai
2960 orang peserta telah menerima manfaat melibatkan peruntukan sebanyak
RM14,900,00.00. Bagi tahun 2024 pula, sebanyak RM 2 juta telah diperuntukkan di
bawah PRO-MAHIR dengan melibatkan seramai 360 orang peserta.

Namun, golongan Wanita turut terlibat dalam menerima manfaat daripada program
ini. Bagi tahun 2023, 15 kursus telah diperkenalkan dan seramai 530 orang peserta
telah menerima manfaat daripada kurus tersebut. Daripada 530 orang peserta yang
mendapat manfaat, 431 orang peserta adalah dari golongan lelaki manakala 99 orang
peserta daripada golongan wanita. Ini menunjukkan bahawa walaupun kursus-
kursus yang dilaksanakan adalah majoriti dikuasai oleh golongan lelaki, golongan
wanita juga sudah mula terlibat di dalam meningkatkan kemahiran bagi memasuki
pasaran buruh. Golongan Wanita mampu berdaya saing bersama golongan lelaki.

Program Latihan Kemahiran Johor (PRO-MAHIR) ini dilaksanakan khusus buat
bangsa Johor tanpa mengira agama, bangsa dan jantina. Akses kepada kursus
kemahiran yang berkualiti sangat diperlukan bagi membolehkan bangsa Johor
berdaya saing dan secara tidak langsung membantu menggalakan penyertaan
bangsa Johor di dalam pasaran buruh.

Untuk makluman Yang Berhormat, berdasarkan ucapan Belanjawan Johor 2024 yang
dibentangkan oleh YAB Dato’ Onn Hafiz bin Ghazi, Menteri Besar Johor Unit SMI telah
merancang strategi selaras dengan Program Jelajah Aspirasi Orang Muda Johor yang
akan diadakan di seluruh daerah dengan penglibatan pelbagai pihak bagi menyantuni
Orang Muda Johor khususnya melalui pengisian Program Gerak Kerjaya Johor ialah
program yang menyediakan platform untuk rakyat mendapatkan informasi dan
membantu dalam pencarian pekerjaan dalam pelbagai sektor sekaligus membantu
pihak majikan mendapatkan tenaga kerja mahir dengan lebih mudah.

Bagi tahun 2024, SMI akan mengadakan program Gerak Kerjaya ke sepuluh (10)
daerah di Johor. Antara sektor industri bagi Zon Utara iaitu Segamat, Tangkak dan
Muar (Sektor Pertanian, Perabot dan Perkilangan). Seterusnya, bagi Zon Tengah iaitu
Batu Pahat, Kluang dan Mersing (Sektor Minyak & Gas, Perkhidmatan, Perabot,
Perkilangan dan Agrikultur). Bagi Zon Selatan pula iaitu Kulai, Pontian dan Kota Tinggi
(Sektor Elektrik dan elektronik, Perkilangan dan Pelancongan). Akhir sekali, bagi
Mega Gerak Kerjaya Johor akan diadakan di daerah Johor Bahru yang akan
menghimpunkan pelbagai sektor industri di seluruh Johor.

Program ini menyediakan platform kepada industri bagi memenuhi keperluan tenaga
kerja secara tidak langsung menjadi pusat informasi dan platform mencari kerja
khususnya bagi bangsa Johor. Inisiatif ini dirangka dari hasil jalinan kerjasama
bersama industri berdasarkan pemilikan data tenaga kerja khususnya pihak
PERKESO. Program ini mensasarkan kepada pencari kerja yang aktif seperti :

a) Lepasan graduan/ lepasan sekolah/ lepasan pusat latihan
b) Kehilangan pekerjaan

c) Orang Kelainan Upaya (OKU)

d) Individu yang memerlukan padanan pekerjaan

e) Individu yang ingin bekerja di Johor (luar negara/luar negeri)

f) Golongan asnaf (Wanita dan ibu tunggal)

Ini bagi memastikan bahawa orang ramai boleh mendapatkan informasi, peluang
pekerjaan dan membantu majikan mendapatkan tenaga kerja mahir dengan lebih
mudah sekaligus mengurangkan kadar pengangguran di negeri Johor.

Bagi menggalakkan lagi penglibatan wanita di dalam pasaran buruh, pengenalan
kepada kursus khas kepada golongan wanita akan diberikan fokus dalam
melaksanakan Program Latihan Kemahiran Johor (PRO-MAHIR) dan lebih banyak
lagi peluang pekerjaan (jawatan) yang ditawarkan oleh majikan kepada golongan
wanita melalui program Gerak Kerjaya Johor (GKJ) akan dilaksanakan pada masa
akan datang.

YB DATO' HAJAH SHARIFAH AZIZAH BINTI DATO' SYED ZAIN (MAHKOTA)
SOALAN 34  (A170)

Isu kesesakan jalan raya di sekitar laluan utama Bandar Kluang, apakah langkah
penyelesaian jangka pendek dan jangka panjang yang dirancangkan oleh kerajaan
negeri bagi mengatasi kesesakan yang semakin teruk ini?

JAWAPAN YB TUAN IR. TS. MOHAMAD FAZLI BIN MOHAMAD SALLEH

Pihak kerajaan melalui JKR Negeri Johor sedia maklum berkaitan keperluan untuk
mengatasi masalah kesesakan di kawasan ini. Pada permohonan Rolling Plan ke-5
RMK-12, kerajaan negeri telah memohon kepada Kementerian Kemajuan Desa Dan
Wilayah (KKDW) untuk melaksanakan projek Cadangan Membina Jalan
Perhubungan Dari Mengkibol (J25) Di Persimpangan Lampu Isyarat Taman
Muhibbah Ke Jalan Kota Tinggi (FT91) yang dijangka dapat memberikan laluan
alternatif kepada pengguna dan mengelakkan pengguna dari melalui persimpangan
yang dimaksudkan.

Selain itu kerajaan juga telah membuat permohonan pada Rolling Plan ke-5 RMK-12
untuk melaksanakan Projek Menaiktaraf Persimpangan Jalan Besar FT173 di dalam
bagi meningkatkan lagi kelancaran trafik di persimpangan ini dan seterusnya
mengatasi masalah kesesakan lalulintas.

YB PUAN GAN PECK CHENG (PENGGARAM)
SOALAN 35  (A209)

Apakah hasil rancangan pembangunan 10 tahun Taman Botani Johor? Adakah
rancangan terperinci kerajaan untuk pembangunan Taman Botani Johor?

JAWAPAN YB DATO’ HAJI MOHD. JAFNI BIN MD. SHUKOR
KRONOLOGI TAMAN BOTANI JOHOR.

Taman Botani Johor terletak di dalam lot PTD 8744 dan berlokasi di Timur Pekan Sri
Medan yang bersempadan Jalan Utama Yong Peng - Sri Medan. Tapak projek
merupakan kawasan bekas lombong yang pernah dirizabkan sebagai Tapak Taman
Botani. Sejarah pembangunan Taman Botani Johor bermula pada tahun 2006.
Sebelum itu, tapak pembangunan Taman Botani ini dikenali dengan nama Tapak
Semaian Negara. Berdasarkan perancangan pembangunan asal yang disediakan
pada tahun 2006, pembangunan Taman Botani hanya merangkumi keluasan
berjumlah 78.55 hektar (194.09 ekar) termasuk badan air utama iaitu Tasik Bukit Besi
dan Tasik Bukit Belah selain dari kolam-kolam kecil dan kawasan paya yang terdapat
di sekitar taman ini. Kini keluasan taman botani adalah 99.17 hektar (245.04 ekar).

VISI TAMAN BOTANI JOHOR

Selaras dengan visi Taman Botani Johor, “untuk membangun Taman Botani Johor
sebagai salah satu pusat rekreasi dan aset eko pelancongan”, pelbagai usaha telah
dilaksanakan berpandukan rancangan Pembangunan Taman Botani Johor. Dengan
rancangan Pembangunan tersebut pelbagai kemudahan asas sebagai taman rekreasi
dan botani telah disediakan mengikut peruntukan yang telah disalurkan. Di antaranya
pembinan “concrete board walk” laluan pejalan kaki, wakaf di Tasik Bukit Besi dan
Tasik Bukit Belah, membina “interlocking concrete paving” di kawasan tapak pameran
serbaguna, pembinaan tandas awam dan lain-lain.

Kerja-kerja naik taraf kemudahan mesra pengunjung juga giat dijalankan di dalam
kawasan Taman Botani untuk memberi keselesaan kepada para pengunjung. Di
antaranya ialah pembangunan “outdoor gym” dan kawasan permainan kanak-kanak.
Jabatan Landskap Negeri Johor juga telah membangunkan plot tanaman pokok hutan
warisan, selain daripada plot tanaman sedia ada di antaranya ialah Plot Tanaman
Berumput, Plot Tanaman Arid, Plot Tanaman Buluh, Plot Tanaman Palma, Plot
Tanaman Nama Tempat, Plot Tanaman Ethnobotani, Plot Laman PBT, Plot Tanaman
Riparian, Plot Tanaman Buah Nadir, Plot Tanaman Johoriansis Dan Plot Tanaman
Buah-buahan bagi tujuan pembelajaran dan pendedahan kepada masyarakat
generasi baru untuk mengenali tanaman-tanaman tersebut.

PROJEK-PROJEK PEMBANGUNAN YANG TELAH ADA

Bangunan pejabat

Bangunan Herbarium

4 kuarters pekerja

Stor alatan

Wakaf

Dataran

Taman permainan kanak-kanak
Outdoor gym

Plot tanaman (untuk pendidikan)
10 Pusat informasi (ditutup kerana tidak selamat digunakan)
11.Cafe garden (belum beroperasi)

©CoNoh,rwNE

PROGRAM YANG DILAKSANAKAN

Taman Botani Johor juga memberi peluang kepada pelbagai agensi untuk
menjalankan program di Taman Botani Johor samada di peringkat daerah, negeri
mahupun antarabangsa dan secara tidak langsung ianya membantu mempromosikan
Taman Botani Johor kepada masyarakat luar. Antara program yang telah berjaya
dilaksanakan di Taman Botani Johor adalah program Sambutan Hari Landskap Negeri
Johor tahun 2015, program Road to MAHA pada Julai 2016, Kejohanan Kanu Polo
Asia pada November 2017, Kembara Mahkota Johor 2017, Program Hari Sukan
Negara 2022 dan Program penanaman 181,000 pokok sehari sempena Hari Alam
Sekitar Negara tahun 2023 yang berjaya menarik ramai pengunjung hadir ke Taman
Botani.

Selain itu, Taman Botani Johor juga sering menjadi pilihan sekolah-sekolah di
kawasan sekitar untuk menjalankan program merentas desa peringkat sekolah dan
daerah serta menjadi salah satu platform untuk menjalankan bengkel / kursus
pembelajaran dan penyelidikan oleh sekolah-sekolah, dan juga agensi-agensi
berkaitan.

PELAN INDUK PEMBANGUNAN TAMAN BOTANI JOHOR

Berkaitan dengan rancangan terperinci Kerajaan untuk Pembangunan Taman Botani
Johor, Pelan Induk Pembangunan Taman Botani Johor telah disediakan sebagai satu
pelan tindakan dan sebagai sumber rujukan jangka panjang bagi perancangan,
pembangunan dan pengurusan yang komprehensif dan sistematik. la disediakan bagi
memastikan pembangunan Taman Botani berfungsi secara lestari dari aspek
pemuliharaan, penyelidikan dan pendidikan selain dari boleh digunakan bagi tujuan
rekreasi, mengetengahkan sosio budaya setempat serta bagi tarikkan pelancongan.
Pembangunan ini diharapkan dapat menjana ekonomi masyarakat setempat dan juga

memberi peluang kepada pengunjung untuk menikmati keindahan alam semula jadi
di kawasan Taman Botani Johor.

Disamping itu, ianya dapat menarik dan menjadi aset untuk dijadikan produk
pelancongan di Negeri Johor khususnya di Sri Medan, Batu Pahat. lanya secara tidak
langsung akan menaikkan imej Negeri Johor dan juga dapat meningkatkan hasil
pendapatan masyarakat setempat dan negara kerana lokasinya yang berhampiran
dengan Singapura.

Sebarang Rancangan pembangunan Taman Botani Johor perlu dilakukan dengan
teliti dan terperinci kerana melibatkan banyak pihak berkepentingan iaitu Pejabat
Daerah Batu Pahat, PTG Johor, Majlis Daerah Yong Peng, Jabatan Landskap Negeri
Johor, Tourisme Johor, jabatan-jabatan teknikal dan kepimpinan masyarakat
setempat kerana status tanah serta keadaan atas tanah perlu diberi perhatian
sewajarnya terlebih dahulu.

STRUKTUR ORGANISASI TAMAN BOTANI JOHOR

PENGARAH
(N48 / N52)

MUHAMMAD SHAHRIL AZIZI BIN ABD GAPAR

PENGURUS TAMAN
(G4l G44)
HAIRUL AZHAR BIN SULAIMAN
PEGAWAI PERTANIAN

PENTADBIRAN

PEMBANTU TADBIR (P/0)
(N19)

NOOR FATEHA BINTI JUMAT

PEMANDU KENDERAAN
(H11)
MOHAMMAD DINIE AMZAR
BIN NGATIMIN

(G44)
TAMAN PENYELIDIKAN
DAN DAN
AGROTOURISM SEMAIAN

PEN. PEGAWAI PERTANIAN
(G29)
AHMAD ZAIRULNIZAM BIN
IBRAHIM

PEN. PEGAWAI PERTANIAN
(G29)
MOHAMAD SHAHRUL AZMI
BIN MOTMIN

PEMBANTU AWAM
(H11)

ZAIHAN BIN JAINI

PEMBANTU AWAM
(H11)
KOSONG

PEMBANTU AWAM
(H11)

NOR EZUAN BIN MISRAN

PEMBANTU AWAM
(H11)
ZAINUDIN BIN MOHD YUSOF

PEMBANTU AWAM
(H11)

RASIDDI BIN HAMZAH

PEMBANTU AWAM
(H11)
MOHD AZIZUL BIN AHMAD

PEMBANTU AWAM
(H11)
MUHAMMAD DANIEL AZIM
BIN ZAKARIAH

PEMBANTU AWAM
(H11)
HELFIE SAHFEE BIN JAMIL

PEMBANTU AWAM
(H11)
KOSONG

YB TUAN HAJI HAHASRIN BIN HASHIM (PANTI)
SOALAN 36  (A139)

Terdapat beberapa isu berbangkit berkenaan dengan status perbezaan fatwa di setiap
negeri dalam Malaysia, bagaimanakah perkara ini dapat diselaraskan agar tidak
menjadi kekeliruan buat masyarakat khususnya mereka yang beragama Islam?

JAWAPAN YB TUAN HAJI MOHD FARED BIN HAJI MOHD KHALID

Fatwa yang berkaitan dengan isu-isu kebangsaan akan dibincangkan di dalam
Mesyuarat Jawatankuasa Muzakarah Majlis Kebangsaan bagi Hal Ehwal Ugama
Islam Malaysia yang ahli jawatankuasanya terdiri daripada mufti-mufti seluruh
Malaysia. Fatwa yang berkaitan dengan isu-isu kebangsaan yang telah
dipersetujukan oleh Majlis Raja-raja hendaklah diterima pakai dan tidak berbeza
antara negeri-negeri sebagai contoh penetapan awal bulan Ramadan dan Hari Raya
Aidilfitri serta penetapan tarikh Hari Raya Aidiladha, fatwa pemindahan dan
pendermaan organ dan tisu, penentuan kadar dua marhalah dan fahaman ajaran
asma’ul husna oleh Wan Maseri binti Wan Mohd. Perkara ini dapat dirujuk di dalam
seksyen 52 Enakmen Pentadbiran Agama Islam (Negeri Johor) 2003, Fasal:
Menerima Pakai Nasihat Dan Syor Jawatankuasa Fatwa Kebangsaan yang
menyatakan bahawa:

(1) Jawatankuasa Fatwa boleh menerima pakai apa apa nasihat dan syor
Jawatankuasa Fatwa Kebangsaan yang menyentuh amalan atau perbuatan
yang dipersetujui oleh Majlis Raja-Raja merupakan perbuatan atau amalan
yang meliputi seluruh Persekutuan

Walau bagaimanapun, terdapat kes-kes terpencil dimana ada negeri yang bertindak
berkecuali pada satu-satu keputusan fatwa yang telah diputuskan di peringkat
kebangsaan.

Manakala bagi fatwa yang berbangkit di peringkat negeri, maka perkara ini
dibincangkan dan diputuskan di dalam Mesyuarat Jawatankuasa Fatwa Negeri
dengan mengambil kira isu-isu, suasana dan keadaan yang berlaku dalam
masyarakat di negeri tersebut. Fatwa seperti ini akan disembah maklum mohon
perkenan Duli Yang Maha Mulia Sultan dan jika perlu ianya akan diwartakan. Fatwa
ini akan berbeza di antara negeri-negeri. Sebagai contoh penetapan zakat fitrah, uruf
zakat emas, fatwa-fatwa berkaitan masjid dan surau, wakaf dan sebagainya. Apabila
fatwa di peringkat negeri ini telah disiarkan atau dimaklumkan, maka fatwa ini
hendaklah diikuti oleh orang Islam yang berada di negeri Johor. Perkara ini adalah
bertepatan dengan kehendak seksyen 49 Enakmen Pentadbiran Agama Islam (Negeri
Johor) 2003, Fasal : Fatwa yang disiarkan atau dimaklumkan adalah mengikat yang
menyatakan bahawa :

(1) Apabila mana-mana fatwa telah disiarkan atau dimaklumkan, maka fatwa itu
hendaklah mengikat tiap-tiap orang Islam yang berada di negeri Johor sebagai
ajaran agamanya dan hendaklah menjadi kewajipannya di sisi agama Islam
untuk mematuhi dan berpegang dengan fatwa itu.

Justeru, tidak semua fatwa di negeri-negeri lain dapat diselaraskan di negeri Johor,
maka sekiranya terdapat sebarang kekeliruan mengenai hukum fatwa, orang ramai

boleh melayari laman Facebook rasmi Jabatan Mufti Negeri Johor, segala persoalan
dan kekeliruan boleh dirujuk.

YB TUAN CHEW CHONG SIN (MENGKIBOL)
SOALAN 37  (A216)

Bilakah kerajaan negeri akan melaksanakan projek Jalan Sambung VBC yang
dicadangkan sejak 4 tahun yang lalu? Memandangkan agensi-agensi kerajaan tiada
halangan, dan isu teknikal sebenarnya dapat diatasi.

JAWAPAN YB TUAN IR. TS. MOHAMAD FAZLI BIN MOHAMAD SALLEH

Untuk makluman Yang Berhormat, pada ketika ini kerajaan negeri tidak mempunyai
perancangan untuk melaksanakan projek Jalan Sambungan VBC ini disebabkan oleh
keperluan untuk melaksanakan projek-projek yang lebih mendesak. Namun begitu,
projek ini boleh diangkat semula dalam permohonan RJ5T yang akan datang untuk
diperhalusi untuk perlaksanaan.

YB PUAN NG KOR SIM (JEMENTAH)
SOALAN 38  (A8)

Apakah status kerja naik taraf jalan pintas Tangkak - Segamat setakat bulan Mac
20247

JAWAPAN YB TUAN IR. TS. MOHAMAD FAZLI BIN MOHAMAD SALLEH

Untuk makluman Yang Berhormat Dato’ Speaker, projek yang dimaksudkan adalah
projek Menaiktaraf Jalan Muar — Tangkak —Segamat: Jalan Pintas Dari Kolej
Matrikulasi ke Kawasan Perindustrian Tangkak, Johor sepanjang 8.1km yang
berstatus dalam pembinaan butiran projek adalah sebagaimana berikut:

Tarikh Mula: 28 Februari 2022

Tarikh Siap Asal: 27 Februari 2025

Tarikh Siap Semasa: 09 Julai 2026

Jadual Kerja Fizikal: 14.53% (sehingga 25-04-2024)
Kemajuan Kerja Fizikal: 17.87% (sehingga 25-04-2024)

Kerja-kerja yang sedang dijalankan sehingga kini adalah kerja-kerja rawatan tanah,
kerja-kerja penambakkan tanah dan pembinaan struktur jambatan dari CH 4000 CH
7000.

Projek ini dijangka disiapkan pada 09 Julai 2026 sebagaimana Ahli Dewan sedia
maklum, Projek ini mengurangkan masa perjalanan Segamat - Muar tanpa melalui
Bandar Tangkak dan juga mengurangkan kesesakan di Bandar Tangkak terutamanya
pada waktu puncak dan musim perayaan. Selain itu, Membantu menaikkan lagi
pembangunan sosioekonomi dan kegiatan perindustrian di sepanjang koridornya dan
juga menjadi penghubung utama antara Muar, Tangkak dan Segamat.

Bagaimanapun objektif pelaksanaan projek ini secara keseluruhannya tidak akan
dapat dicapai sekiranya PAKEJ 4 tidak dilaksanakan.

YB TUAN LIEW CHIN TONG (PERLING)
SOALAN 39  (A156)

Nyatakan jumlah kegunaan air dan elektrik setiap bulan di Daerah Johor Bahru dan
Daerah Kulai dan nisbahnya berbanding dengan kegunaan air dan elektrik seluruh
negeri.

JAWAPAN YB TUAN IR. TS. MOHAMAD FAZLI BIN MOHAMAD SALLEH

Untuk makluman Yang Berhormat, berikut adalah jumlah kegunaan air dan elektrik
setiap bulan di Daerah Johor Bahru dan Daerah Kulai dan nisbahnya berbanding
dengan kegunaan air dan elektrik seluruh negeri.

Purata jumlah penggunaan air bulanan bagi tahun 2024 di Daerah Johor Bahru adalah
22,251,756 m3 dan Daerah Kulai adalah 4,927,484 m3. Purata penggunaan air
bulanan seluruh negeri Johor adalah 45,964,688 m3. Oleh itu nisbah penggunaan air
bagi Daerah Johor Bahru adalah 0/48 dan bagi Daerah Kulai pula adalah 0/11.

Manakala purata jumlah pengguna elektrik bulanan bagi tahun 2024 adalah di Daerah
Johor Bahru 923.49 mw dan Daerah Kulai 422.25. Purata penggunaan elektrik
bulanan seluruh Negeri Johor adalah 3386.71 mw. Oleh yang demikian, nisbah
penggunaan elektrik bagi Daerah Johor Bahru 3/10 dan Daerah Kulai 1/10.

YB DATUK HAJI PANDAK BIN AHMAD (KOTA ISKANDAR)
SOALAN 40  (A84)

Pembinaan jambatan konkrit ganti jambatan besi di Jalan J4 Gelang Patah-Pendas
perlahan. Kontraktor pelaksana silih berganti dan terkini bajet yang diluluskan
mengikut reka bentuk tidak mencukupi dan perlu dinaikkan. Apakah tindakan kerajaan
untuk menyempurnakan projek ini setelah lebih 10 tahun tergendala?

JAWAPAN YB TUAN IR. TS. MOHAMAD FAZLI BIN MOHAMAD SALLEH

Untuk makluman projek yang dimaksudkan adalah projek Menyiapkan Baki Kerja
Cadangan Membina Sebuah Jambatan Konkrit Menggantikan Jambatan Besi sedia
ada Di Jalan Gelang Patah, Pendas - Gelang Patah, Johor Bahru, Johor.

Kerajaan negeri melalui JKR Negeri Johor amat komited untuk menyempurnakan
projek ini bagi memastikan kemudahan ini dapat digunakan oleh penduduk setempat.
Kerajaan negeri juga akan menilai dan mempertimbangkan berkaitan keperluan
kenaikan siling kos jika ada, untuk memastikan projek ini dapat disiapkan
sebagaimana dirancang.

YB DATUK HAJI MOHD. FUAD BIN TUKIRIN (BUKIT NANING)
SOALAN 41  (A55)

Mohon SAJ menyemak caj yang dikenakan oleh kontraktor pemasangan paip kerana
caj yang dikenakan agak tinggi dan tidak selaras. Penyelarasan harga mungkin boleh
ditetapkan terhadap kontraktor atau vendor agar tidak membebankan golongan B40
dan M40 terutama yang tinggal dikampung.

JAWAPAN YB TUAN IR. TS. MOHAMAD FAZLI BIN MOHAMAD SALLEH

Untuk makluman Yang Berhormat Dato’ Speaker, caj yang dikenakan oleh kontraktor
bagi kerja-kerja pemasangan paip adalah bukan dibawah kawalan pihak Ranhill SAJ.
Ini adalah kerana pemilihan kontraktor adalah dibawah tanggungjawab pengguna
sendiri.

Justeru itu, pihak pengguna boleh membuat pilihan untuk mendapatkan perkhidmatan
kontraktor berdasarkan sebut harga yang mereka tawarkan dan caj tersebut tidak
dibayar kepada Ranhill SAJ sebaliknya ianya merupakan pendapatan kontraktor
tersebut. Hal ini bagi memastikan tiada sebarang isu bias dan mengelakkan sebarang
tindakan salah laku (integriti).

Untuk makluman pengeluaran lesen/permit kepada kontraktor bagi menjalankan
perkhidmatan dan aktiviti yang ditentukan adalah dibawah bidang kuasa Suruhanjaya
Perkhidmatan Air Negara (SPAN).

SOALAN-SOALAN LISAN YANG TIDAK HABIS DIJAWAB
DI PERSIDANGAN DEWAN NEGERI JOHOR
PADA HARI AHAD, 12 MEI 2024

YB TUAN WONG BOR YANG (SENAI)
SOALAN 42  (A142)

Mengapa permohonan meter air tidak dapat diluluskan sekiranya premis tersebut
mempunyai tunggakan bil air? Adakah ini cara yang adil bagi pemohon baru dan juga
pemilik premis yang terpaksa menanggung tunggakan dihutang oleh penyewa premis
lama?

JAWAPAN YB TUAN IR. TS. MOHAMAD FAZLI BIN MOHAMAD SALLEH

Untuk makluman Yang Berhormat, Ranhill SAJ merupakan operator air yang dikawal
selia oleh pihak Suruhanjaya Perkhidmatan Air Negara (SPAN) dan praktis operasinya
adalah berlandaskan Akta Industri Perkhidmatan Air 2006 (AKTA 655) yang perlu
dipatuhi serta tidak sesekali dibenarkan menjalankan sesuatu dasar tanpa menepati
piawaian yang ditetapkan. Untuk isu ini, permohonan meter air tidak dapat diluluskan
dengan merujuk Akta Industri Perkhidmatan Air 2006 (AKTA 655) Seksyen 37
Pembekalan Air.  Dibawah Seksyen 37. (2) Tiada pemegang lesen pengagihan air
boleh dikehendaki untuk membekalkan air ke mana-mana premis jika:- (e)
pembekalan air pernah dipotong sebelum ini disebabkan oleh pelanggaran Akta ini
atau perundangan subsidiarinya dan pelanggaran itu masih belum diremedikan.

Oleh yang demikian, pemohon baru yang juga pemilik premis sepatutnya perlu
membuat semakan tunggakan bil-bil utiliti terlebih dahulu sebelum memuktamadkan
proses pembelian premis supaya tidak perlu menanggung tunggakan yang masih
belum dijelaskan.

